
 

 

 

ᐱᕙᓪᓕᐊᔪᓂ ᓴᖅᑭᑕᖅ  

ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕈᑎᓄᑦ ᖃᐅᔨᓴᕐᑕᐅᓂᖅ 

ᓈᓴᐅᑎᒋᔭᕆᐊᖃᕐᑕᖓ ᐊᓯᔾᔨᓕᖅᑐᖅ ᐃᑲᔪᕋᓱᒍᑎᒧᑦ ᐱᖁᓪᓗᒋᑦ 

ᓈᒻᒪᒃᑐᓂᒃ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᕐᒥ  
 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 21, 2015) – ᐃᓕᓐᓂᐊᕐᓂᓕᕆᔨᒃᑯᑦ ᓯᕗᒻᒧᑦ ᑲᔪᓯᖕᒪᑕ ᐸᕐᓇᐅᑎᖓᓂ ᐱᖁᓪᓗᒋᑦ 

ᖁᑦᑎᖕᓂᓕᓕᒫᑦ 12-ᒥ ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕈᑎᓄᑦ ᖃᐅᔨᓴᕐᑕᐅᓃᑦ ᐊᑐᕆᐊᖃᖅᑐᑦ 30 ᐳᓴᓐᑎᒥᒃ 

ᐃᓕᓐᓂᐊᖅᑎᐅᑉ ᑭᖑᓪᓕᖅᐹᖓᓂ ᓈᓴᐅᑎᖅᑕᐅᔾᔪᑎᖓ ᐃᓕᓐᓂᐊᕈᑎᒧᑦ. ᐃᓕᓐᓂᐊᕐᕕᐊᕈᓯᕐᓂ ᐃᓕᑦᑎᓇᓱᖕᓃᑦ 

ᐱᒻᒪᕆᐅᑎᑕᐅᓂᐊᓕᖅᑐᑦ 70 ᐳᓴᓐᑎᒥᒃ ᑭᖑᓪᓕᖅᐹᒥ ᐃᓕᓐᓂᐊᕈᑎᒧᑦ ᓈᓴᐅᑎᖅᑕᐅᔾᔪᑎᖓ. ᑭᖑᓂᑦᑎᓐᓂ 

ᓈᓴᐅᑎᒋᔭᕆᐊᖃᕐᑕᖓ ᐃᓕᓐᓂᐊᕈᑎᓄᑦ 50 ᐳᓴᓐᑎᐅᓚᐅᖅᑐᖅ ᐃᓕᓐᓂᐊᕈᑎᓄᑦ ᖃᐅᔨᓴᕐᑕᐅᓂᕐᒥ ᐊᒻᒪᓗ 50 

ᐳᓴᓐᑎᒥᒃ ᐃᓕᓐᓂᐊᕐᕕᐊᕈᓯᕐᒥ ᐃᓕᑦᑎᓇᓱᖕᓂᕐᓂ.  

  

“ᐱᒻᒪᕆᐅᖕᒪᑦ ᐋᖅᑭᒃᓯᓗᑕ ᐱᐅᓛᒥᒃ ᐊᑐᕋᓱᖕᓂᕐᓂ ᐃᓕᓐᓂᐊᕐᑐᓕᕆᓂᕐᒧᑦ ᐊᑐᖃᑦᑕᖅᑕᑦᑎᓐᓂᒃ,” ᐅᖃᖅᑐᖅ 

ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ ᐹᓪ ᖁᐊᓴ. “ᑖᓐᓇ ᐊᓯᔾᔨᕈᑎ ᐃᑲᔪᖅᓱᐃᔪᖅ ᒐᕙᒪᐅᑉ ᑕᐅᑐᙳᐊᖅᑕᖓᓂᒃ 

ᒪᓕᒋᐊᖃᖅᑐᖁᑎᖓᓂᒃᓗ ᐱᖃᒃᑲᓐᓂᕆᐊᕐᓗᑕ ᐃᓕᓐᓂᐊᑦᑎᐊᖅᓯᒪᔪᓂᑦ ᓇᖕᒥᓂᖅᓱᕈᓐᓇᖅᓯᓂᕐᒥᒃᓗ 

ᓄᓇᕗᒻᒥᐅᓂᑦ ᐃᓕᓐᓂᐊᕌᓂᒃᑐᓂᒃ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ, ᐊᔾᔨᒋᓗᓂᐅᒃ ᓇᓃᓐᓂᖓ ᐱᔪᓐᓇᖅᓯᓂᐅᑉ 

ᓇᓂᑐᐃᓐᓇᖅ ᑲᓇᑕᒥ.” 

 

ᐊᓯᔾᔨᕈᑎ ᐊᑐᓕᖅᑎᑕᐅᕙᓪᓕᐊᔪᖅ ᓲᖃᐃᒻᒪ ᓄᓇᕗᑦ ᐊᑐᖃᑦᑕᖅᑐᖅ ᐃᐅᓪᐴᑕᐅᑉ ᐃᖅᑲᓇᐃᔭᕐᕕᖓᓂ 

ᐃᓕᓐᓂᐊᕈᑎᓄᑦ ᖃᐅᔨᓴᕐᑕᐅᓂᕐᒥ ᑭᖑᓪᓕᖅᐹᒥ ᖃᐅᔨᓴᕐᓂᕐᒥ ᖁᑦᑎᖕᓂᓕᖕᓄᑦ 12 ᐃᓕᓐᓂᐊᖅᑎᓄᑦ. ᐊᕐᕌᓂ, 

ᐃᐅᓪᐴᑕᐅᑉ ᐃᓕᓐᓂᐊᕐᓂᓕᕆᔨᖏᑦ, ᐱᕙᓪᓕᐊᑎᑦᑎᓲᑦ, ᐋᖅᑭᒃᓯᓲᑦ ᑎᑎᕋᕐᕕᖕᒥᐅᑕᓕᕆᓪᓗᒋᓪᓗ ᓄᓇᓕᕐᔪᐊᑦ 

ᐊᕕᒃᑐᖅᓯᒪᓂᖏᑕ ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕈᑎᓄᑦ ᖃᐅᔨᓴᕐᑕᐅᓂᖏᓐᓂ, ᑐᓴᖅᑎᑦᑎᓪᓗᑎᒃ ᐱᒋᐊᕐᓗᓂ 

ᓯᑎᐱᕆᒥ 2015 ᖁᑦᑎᖕᓂᓕᓕᒫᑦ 12 ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕈᑎᓄᑦ ᖃᐅᔨᓴᖅᑕᐅᓃᑦ ᖁᕝᕙᓯᒋᐊᖅᑕᐅᓗᑎᒃ.  

 

ᖁᕝᕙᓯᒋᐊᕐᑕᐅᓂᖅ ᐃᓕᓂᐊᕐᓗᒍ ᐱᒻᒪᕆᐅᓂᖅᓴᒧᑦ ᐋᖅᑭᒃᓯᒪᓂᖓᓂ ᐃᓕᓐᓂᐊᕐᕕᐊᕈᓯᕐᒥ ᖃᐅᔨᓴᕐᓂᕐᒥ 

ᑐᑭᓕᐊᖓᔪᖅ ᒫᓐᓇᐅᓵᖅᑐᒧᑦ ᖃᐅᔨᓴᕐᓂᒃᑯᑦ ᐃᓕᓐᓂᐊᖅᑎᓄᑦ ᖃᐅᔨᓴᕐᓂᕐᓂ ᐊᒻᒪᓗᑦᑕᐅᖅ ᐊᓯᔾᔨᖅᑕᐅᓗᑎᒃ 

ᐅᓄᕐᓂᖅᓴᓂ ᐊᓯᖏᓐᓂ ᑲᓇᑕᒥᐅᓄᑦ ᓄᓇᓕᐅᔪᓄᑦ. ᐊᑐᕐᓂᖃᕐᔪᐊᕐᑐᒥᒃ ᖃᐅᔨᓴᕐᓂᕐᓂ ᐊᑐᕋᓱᒃᐸᖕᓂᕐᓂ ᐱᑎᑦᑎᔪᑦ 

ᐃᓕᓐᓂᐊᖅᑎᓂᑦ ᐅᓄᖅᑐᓂᒃ ᐊᔾᔨᒌᖏᑦᑐᓂᒃᓗ ᐱᕕᒃᓴᐅᔪᓂᑦ ᐱᓕᕆᓂᐊᕐᓗᒍ ᐱᕚᓪᓕᕈᑎᒧᑦ, ᑐᕌᖅᑎᓪᓗᒋᓪᓗ 

ᐃᑎᓂᖅᓴᒧᑦ ᐃᓕᑦᑎᓂᕐᒧᑦ.  

 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᓄᓇᕗᒻᒥ ᐃᓕᓐᓂᐊᖅᑎᑦ ᑕᐃᒃᑯᐊ ᐱᔪᑦ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᐱᔭᕇᕈᓯᐊᑦ ᑲᔪᓯᑦᑎᐊᕐᓂᒃᑯᑦ 

ᐱᔭᕇᖅᓯᓂᕐᒥᑦ ᐃᐅᓪᐴᑕᒥ ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕈᑎᓄᑦ ᖃᐅᔨᓴᕐᑕᐅᓂᖅ ᐃᓕᓐᓂᐊᒐᒃᓴᑦ ᐱᓇᔪᒍᓐᓇᕐᓗᑎᒃ 

ᓯᓚᑦᑐᖅᓴᕐᕕᖕᓄᑦ ᓯᓚᑦᑐᒃᓴᕐᕕᒃᔪᐊᓄᓪᓗ ᑲᓇᑕᓕᒫᒥ, ᐊᔾᔨᖓᓂᒃ ᐃᓕᑕᕆᔭᐅᓂᕐᒥ ᐱᔭᕇᕐᓂᕐᒧᑦ ᑭᓇᑐᐃᓐᓇᕐᑐᑦ 

ᐃᐅᓪᐴᑕᒥ ᐃᓕᓐᓂᐊᖅᑎᑐᑦ.  

 
## 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

ᕕᓐᑎ Hᐊᓗᓇᓐ  

ᑐᓴᐅᒪᔪᓕᕆᔨᒻᒪᕆᒃ ᐅᖃᐅᔾᔨᒋᐊᖅᑎ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5667 
whalonenedu2@gov.nu.ca 

